                                                                                                                       նախագիծ
ՀԱՄԱՁԱՅՆԱԳԻՐ 
Հայաստանի Հանրապետության Կառավարության և Տաջիկստանի Հանրապետության Կառավարության կրթության որակավորման, գիտական աստիճանների և գիտական կոչումների փոխճանաչման և համարժեքության վերաբերյալ 
Հայաստանի Հանրապետու​թյան Կառավարությունը և Տաջիկստանի Հանրապետու​թյան Կառավարությունը (այսուհետ՝ Կողմեր),
առաջնորդվելով 2002 թվականի ապրիլի 2-ի ստորագրված Հայաստանի Հանրապետության և Տաջիկստանի Հանրապետության միջև ընկերության և համագործակցության մասին Պայմանագրով,

ցանկանալով նպաստել Հայաստանի Հանրապետության և Տաջիկստանի Հանրապետության միջև կրթության և գիտության ոլորտում հետագա ընկերական հարաբերությունների զարգացմանն և ամրապնդմանը` Հայաստանի Հանրապետությունում և Տաջիկստանի Հանրապետությունում տրված կրթության որակավորման, գիտական աստիճանների և գիտական կոչումների փոխճանաչման նպատակով,

hաշվի առնելով, որ սույն Համաձայնագիրը միտված է ամրապնդելու և նպաստելու պետությունների միջև համագործակցության ոլորտում բարձրագույն կրթության և մարդկային ռեսուրսների օգտագործման ինտեգրացիոն գործընթացների զարգացումը՝ առավելագույնի հասցնելու նպատակով, ինչպես նաև գիտելիքների և մշակութային ինքնության պահպանմանը և կրթության որակի մշտական և հետևողական բարելավմանը, տնտեսական զարգացման խթանմանը,

 համաձայնության եկան ներքոնշյալի վերաբերյալ.
Հոդված 1


Սույն Համաձայնագիրը տարածվում է կրթության որակավորման, գիտական աստիճանների և գիտական կոչումների վերաբերյալ պետական նմուշի փաստաթղթերի վրա, որոնք տրված են Կողմերի պետությունների տարածքում, ինչպես նաև պետական նմուշի այն փաստաթղթերի վրա, որոնք տրված են ամեն մի Կողմի կրթական հաստատություններում՝ տեղակայված այլ պետությունների տարածքում:
Հոդված 2
Սույն Համաձայնագրում.

Կրթության որակավորումը իրավասու մարմնի կողմից տրված դիպլոմ, վկայական կամ այլ ցանկացած փաստաթուղթ է աստիճանի շնորհման վերաբերյալ, որը հավաստում է կրթական ծրագրի հաջող ավարտի մասին:
                                                       Հոդված 3

      Հիմնական ընդհանուր կրթության մասին վկայականը, որը տրվում է Տաջիկստանի Հանրապետությունում և հիմնական ընդհանուր կրթության մասին ատեստատը, որը տրվում է Հայաստանի Հանրապետությունում ճանաչվում են համարժեք Կողմերի պետություններում:
                                                        Հոդված 4
      Միջնակարգ ընդհանուր կրթության վկայականը և նախնական մասնագիտական կրթության (միջնակարգ ընդհանուր կրթություն ստանալու հետ մեկտեղ) դիպլոմը, որը տրվում է Հայաստանի Հանրապետությունում և միջնակարգ (լրիվ) ընդհանուր կրթության ատեստատը և նախնական մասնագիտական կրթության դիպլոմը (միջնակարգ ընդհանուր կրթություն ստանալու հետ մեկտեղ), որը տրվում է Տաջիկստանի Հանրապետությունում, ճանաչվում են Կողմերի պետություններում՝ որպես փաստաթղթեր, որոնք իրավունք են տալիս շարունակելու կրթությունը Հայաստանի Հանրապետության և Տաջիկստանի Հանրապետության միջին մասնագիտական և բարձրագույն ուսումնական հաստատություններում՝ համաձայն ամեն Կողմի պետությունների օրենսդրության և ընդունող ուսումնական հաստատության պահանջների:
                                                     Հոդված 5
  Աշխատանքի ընդունվելիս նախնական մասնագիտական կրթության դիպլոմը և որակավորման վկայականը, որոնք տրվում են Հայաստանի Հանրապետությունում և նախնական մասնագիտական կրթության դիպլոմը և կրթության վերաբերյալ փաստաթուղթը, որոնք տրվում են Տաջիկստանի Հանրապետությունում, ճանաչվում են, 
համապատասխանաբար Կողմերի պետություններում՝ այդ փաստաթղթերում նշված մասնագիտությանը (արհեստի) և որակավորմանը համապատասխան:
                                                   Հոդված 6
Միջին մասնագիտական կրթության դիպլոմները, որոնք տրվում են Հայաստանի Հանրապետությունում և Տաջիկստանի Հանրապետությունում, ճանաչվում են, համապատասխանաբար, Կողմերի պետությունների բարձրագույն ուսումնական հաստատություններ ընդունվելիս և աշխատանքի ընդունվելիս:

  Ակադեմիական տեղեկանքը, որը տրվում է Տաջիկստանի Հանրապետության միջին մասնագիտական ուսումնական հաստատություններում և ակադեմիական տեղեկանքը, որը արտացոլում է ստացած կրթության ծավալը և բովանդակությունը՝ տրված Հայաստանի Հանրապետության այն անձանց, ովքեր կրթություն ստանալու նպատակով ընդունվել են միջին  մասնագիտական կրթական ծրագրով ուսումնառության, սակայն ինչ և ինչ պատճառներով չեն ավարտել ուսումնական ամբողջական  ծրագիրը, իրավունք է տալիս Կողմերի քաղաքացիներին շարունակելու կրթությունը Տաջիկստանի Հանրապետության և Հայաստանի Հանրապետության միջին մասնագիտական հաստատություններում, որոնք  պետության կողմից հավատարմագրված են:  
Ակադեմիական տեղեկանքը, որը տրվում է Տաջիկստանի Հանրապետության  բարձրագույն ուսումնական հաստատությունների կողմից և ակադեմիական տեղեկանքը, որը արտացոլում է ստացած կրթության ծավալը և բովանդակությունը՝ տրված Հայաստանի Հանրապետության այն անձանց, ովքեր ընդունվել են բարձրագույն մասնագիտական կրթական ծրագրով կրթություն ստանալու նպատակով, սակայն ինչ և ինչ պատճառներով չեն ավարտել կրթական ամբողջական ծրագիրը, իրավունք է տալիս Կողմերի քաղաքացիներին շարունակելու կրթությունը Տաջիկստանի Հանրապետության և Հայաստանի Հանրապետության բարձրագույն ուսումնական հաստատություններում:  

                                             Հոդված 8
Բակալավրի դիպլոմները, որոնք տրվում են պետական հավատարմագրման վկայական ունեցող Հայաստանի Հանրապետության և Տաջիկստանի Հանրապետության բարձրագույն ուսումնական հաստատությունների կողմից, համարժեք են աշխատանքի ընդունվելիս և դրանք ունեցողներին իրավունք են տալիս շարունակելու բարձրագույն մասնագիտական կրթությունը մասնագետի և մագիստրոսի պատրաստման ծրագրերով Հայաստանի Հանրապետության և Տաջիկստանի Հանրապետության բարձրագույն ուսումնական հաստատություններում՝ համաձայն  Կողմերի պետությունների օրենսդրության և ընդունող ուսումնական հաստատության պահանջի:
Ընդ որում՝ Հայաստանի Հանրապետության և Տաջիկստանի Հանրապետության բարձրագույն կրթության փաստաթղթերի (բակալավրի դիպլոմ) համարժեքության որոշումը իրականացվում է, համապատասխան, Հայաստանի Հանրապետության և Տաջիկստանի Հանրապետության տարածքում ՝ համաձայն Կողմերի օրենսդրության ընթացակարգի:               

                                              Հոդված 9
Բարձրագույն մասնագիտական կրթության դիպլոմը, որը վկայում է մասնագետի որակավորում շնորհելու մասին և, որոնք տրվում են Հայաստանի Հանրապետության և Տաջիկստանի Հանրապետության բարձրագույն ուսումնական հաստատությունների կողմից, կրթությունը շարունակելու պարագայում Հայաստանի Հանրապետության և Տաջիկստանի Հանրապետության տարածքում ճանաչվում են համարժեք, այդ թվում դոկտորանտուրայում կամ ասպիրանտուրայում, ինչպես նաև աշխատանքի ընդունվելու պարագայում նրանցում նշված մասնագիտությամբ և որակավորմամբ:
Ընդ որում՝ Հայաստանի Հանրապետության և Տաջիկստանի Հանրապետության բարձրագույն կրթության փաստաթղթերի (մասնագետի դիպլոմ) համարժեքության որոշումը իրականացվում է, համապատասխանաբար, Հայաստանի Հանրապետության և Տաջիկստանի Հանրապետության տարածքում՝ համաձայն Կողմերի օրենսդրության ընթացակարգի:
                                                  Հոդված 10
Մագիստրոսի դիպլոմը, որոնք տրվում են Հայաստանի Հանրապետության և Տաջիկստանի Հանրապետության բարձրագույն ուսումնական հաստատությունների կողմից, ճանաչվում են Հայաստանի Հանրապետության և Տաջիկստանի Հանրապետության տարածքում համարժեք կրթությունը շարունակելու պարագայում, դոկտորանտուրայում կամ ասպիրանտուրայում, ինչպես նաև աշխատանքի ընդունվելիս համապատասխան նրանցում նշված վերապատրաստման ուղղությամբ և որակավորմամբ:

Ընդ որում Հայաստանի Հանրապետության և Տաջիկստանի Հանրապետության բարձրագույն կրթության փաստաթղթերի (մագիստրոսի դիպլոմ) համարժեքության որոշումը իրականացվում է, համապատասխանաբար, Հայաստանի Հանրապետության և Տաջիկստանի Հանրապետության տարածքում՝ համաձայն Կողմերի օրենսդրության ընթացակարգի:

                                                  Հոդված 11 
       Գիտությունների դոկտորի դիպլոմները, դոցենտի և պրոֆեսորի ատեստատները, որոնց ունեցողներն են հանդիսանում Տաջիկստանի Հանրապետության քաղաքացիները և նմանատիպ համարժեք փաստաթղթերը, որոնք տրվում են Հայաստանի Հանրապետությունում ճանաչվում են համապատասխան Կողմերի պետություններում:
                                                      Հոդված 12
Սույն Համաձայնագրի 2-10 հոդվածներով նախատեսված կրթության որակավորման ճանաչումը փաստաթղթի տիրոջը չի ազատում այլ ընդհանուր պահանջներ կատարելու պարտականությունից, որոնք Կողմերի պետություններից յուրաքանչյուրի տարածքում ներկայացվում են կրթական հաստատություն ընդունվելու, գիտական աստիճան, գիտական կոչում հայցելու կամ մասնագիտական գործունեություն իրականացնելու համար:

                                                      Հոդված 13
Կրթության որակավորումը, որոնք տրված են եղել Հայկական Սովետական Սոցիալիստական Հանրապետությունում և Տաջիկական Սովետական Սոցիալիստական Հանրապետությունում, Կողմերը ճանաչում են որպես կրթության վերաբերյալ փաստաթղթեր, որոնք իրավունք են տալիս Կողմերի պետությունների կրթական և գիտական հաստատություններում շարունակել կրթությունը՝ համաձայն տվյալ պետության ազգային օրենսդրության: 
                                                     Հոդված 14
Կողմերը՝ ի դեմս համապատասխան կրթության կառավարման  լիազորված մարմինների կխորհրդակցեն միմյանց հետ սույն Համաձայնագրի կատարման հարցերի վերաբերյալ և կտեղեկացնեն իրենց կրթական համակարգում փոփոխությունների, կրթական հաստատությունների պետական գնահատման չափանիշների և կրթության որակավորման, գիտական աստիճանների և կոչումների վերաբերյալ անվանման փոփոխությունների մասին:

                                                      Հոդված 15
      Կողմերը կփոխգործակցեն կրթության որակավորման, կրթական աստիճանների և գիտական կոչումների վերաբերյալ միջազգային համաժողովներում, գիտաժողովներում և հանդիպումներում:
       Կողմերը պարտավորվում են միմյանց տրամադրել բարձրագույն կրթության համակարգի մաս կազմող որևէ ուսումնական հաստատության, ինչպես նաև տվյալ հաստատությունում իրականացվող կրթական ծրագրերի վերաբերյալ ճշգրիտ տեղեկատվություն՝ հնարավորություն ընձեռելով իրավասու մարմիններին համոզվելու արդյո՞ք տվյալ հաստատությունների կողմից տրված որակավորումները հիմք են հանդիսանում այլ պետությունում ճանաչվելու համար:
                                                      Հոդված 16
      Կողմերի միջև վիճահարույց հարցերը, որոնք ծագում են սույն Համաձայնագրի կիրառման և մեկնաբանության ընթացքում, լուծվում են խորհրդատվությունների և բանակցությունների միջոցով:
                                                           Հոդված 17
     Կողմերի համաձայնությամբ սույն Համաձայնագրում կարող են կատարվել  փոփոխություններ և լրացումներ՝ ձևակերպված անբաժանելի մաս հանդիսացող համապատասխան արձանագրություններով, որոնք ուժի մեջ են մտնում սույն Համաձայնագրի 18-րդ Հոդվածի համաձայն:
                                                       Հոդված 18
  Սույն Համաձայնագիրն ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերի կատարման մասին դիվանագիտական խողովակներով ստացված վերջին գրավոր ծանուցման օրվանից: 
   Սույն Համաձայնագիրը կնքվում է 5 (հինգ) տարի ժամկետով և ինքնաբերաբար կերկարաձգվի հետագա հինգ տարով, եթե Կողմերից ոչ մեկը համապատասխան ժամկետը լրանալուց 6 (վեց) ամիս առաջ դիվանագիտական խողովակներով գրավոր չի տեղեկացնում Համաձայնագրի գործողությունը դադարեցնելու իր մտադրության մասին: 

Կատարված է ___________________ ք. ______20____ թ. -ին, երկու բնօրինակով, յուրաքանչյուրը տաջիկերեն, հայերեն և ռուսերեն, ընդ որում, բոլոր տեքստերն հավասարազոր են: 

Սույն Համաձայնագրի մեկնաբանման ժամանակ տարաձայնություններ առաջանալու դեպքում հիմք է ընդունվում ռուսերեն տեքստը:

Հայաստանի Հանրապետության                 Տաջիկստանի Հանրապետության

          Կառավարության կողմից                               Կառավարության կողմից
